
Nahɂą Dehé tł’a Ndéh K’éhodı́h gha Ndéh Ełéhéh Alaı́ndéh 
(UNESCO) gogháádé azhǫ ı̨ndée k’eh ndéh gúlı́ı kadeɂa gų́lı̨ gotah 
séé goɂǫ́ǫ́ ts’ę́ gogháhodı á agų́ht’e. Kı́ı gonááh gódlı ndéhé 
gok’eh kégų́ht’e gų́lı̨ ı́le. Nahɂą Dehé Ndéh K’éhodı́h gok’eh tthe 
náathech’oı, dahgodı̨htha ts’ę́ shı́h dah gotłedıı zhágų́lı̨ gots’ęh 
mek’eh tanı̨̨  chu Nahɂą Dehé, Canada zhı́he deh yunı̨́h t’ǫ́h gots’ęh 
megǫndıé gų́lı̨ ǫt’e nı̨lı̨. Mek’ę́ę́ Naı̨lı̨cho nádélı̨ gots’ęh gonááh 
Canada zhı́he kagų́ht’e goɂǫ́ǫ́ ts’ę́ tthe zhı́h nı̨dhąą ts’ę́ nı̨lı̨. Xáádé 
ndéh k’eh ch’áazhágų́ht’e zhágų́lı̨ gotah Nahɂąą Dehé tu ts’ı̨hɂǫ́ǫ́ 
tthe gúlı́ı́ nı́ánezá zhágúlı̨ tł’a káǫndı́h zhágų́lı̨ gotah dene ezhı 
goɂǫ́ǫ́ ts’ę́ ch’áagų́t’e keodı̨hshǫ ı́le. Gahnı̨hthah Tu kálı̨h ts’ı̨hɂǫǫ tthe 
zhı́he godendalı, tehnı̨ lámóodát’ı̨ zhágų́lı̨, tł’a Canada zhı́he kaǫndı́h 
meɂǫ́ǫ́ ts’ę́ nechá gų́lı̨ ı́le á ǫt’e. Gahnı̨hthah tł’a gots’edı̨hchá 
á agų́ht’e -–Yambaa Deja, Dene gha gǫndi nı́nı̨la gok’eh aet’ı̨́ á 
agų́ht’e. Nahɂą Dehé Ndéh K’éhodı́h tł’a ndéh k’eh gúlı́ı́ agų́ht’e 
zhágų́lı̨ tah goɂǫ́ǫ́ ts’ę́ yunı̨́h gok’ę́ę́ gots’edı̨hchá á agų́ht’e. Hútł’ı́é 
gots’edı̨hchá gots’ęh łąąnı̨ gots’edı̨hchá á agų́ht’e. Xáhtǫǫ, máhsı 
Nahɂą Dehé ndéh yunı̨́h thaa t’ǫ́h gots’ęh Dehcho Got’ı̨e gots’ęh 
dene zhágóı̨le got’áh agat’ı̨́ ǫt’e ts’ę́ nı́gónahthe gots’enı̨thę. Dene 
shı́h keagų́hthe, k’ǫǫgúhthe, éla t’áh k’ǫoı́t’óh gots’ęh gonááh 
xáhtǫǫ gúlı́ı kadeɂa xáádé edegha ahsı́ı keogı́hɂáh gots’ęh dıı ndéh 
gots’ęh dene gogededı́h gha gots’ę́ aget’ı̨. Nahɂą Dehé tł’a Dehcho 
Fırst Natıons t’’ahsı́ı goghǫ́ǫt’ǫ Canada héh t’’áh zhet’áh aget’ı̨ á ǫt’e 
gots’ęh Canada azhǫ ı̨ndee k’eh gondaah nızhenı̨ɂǫ ǫt’e. 

